
Volven, como todos os anos, entre 
o Entroido e a Semana Santa, a 
competición máis esperada do 
colexio: A olimpíada do Saber.
Don DinoSabio anda xa argallando 
as preguntas que vos vai facer a 
tod@s (incluídas as nais e pais e 
irmás, que ben sabemos que a isto 
xogamos en familia) e nós teremos 
que ir facendo os nosos equipos 
para participar deste fenomenal 
concurso.
Este ano a cousa vai de coñecer o 
noso concello e o camiño de 
Santiago.

Como estamos preparados para 
facer un proxecto documental 
integrado sobre o camiño de 
Santiago ao seu paso polo noso 
concello, as preguntas que nos vai 
facer DinoSabio son preguntas que 
xa case deberemos saber, e en 
todo caso, saberemos onde 
procurar as informacións 
necesarias.
Así que xa sabedes, formade os 
equipos, poñédelle un nome e 
botádelle moitas gañas, que é o 
máis importante para participares 
neste concurso.

É tempo de Olimpiada

mailto:tod@s


O reto fuchiqueiro
Este ano o noso Proxecto 
Documental vai de traballar 
aspectos relativos ao camiño de 
Santiago, sobre todo á variante 
do Camiño de Inverno que pasa 
por Valdeorras, e que era unha 
boa alternativa cando no 
inverno os cumes do Cebreiro 
estaban cheos de neve.
Unha cousa moi importante no 
Camiño eran as pontes, que 
permitían salvar doadamente os 
ríos e os barrancos que o 
camiñante podía atopar.
Propoñémovos un reto para 
construír unha ponte 
empregando uns pauciños 
aplanados e unhas varas finas, 
sen pegamentos, nin parafusos, 
nin nada.
Seguimos as instrucións que 
nos marcan na páxina de Sarah, 
unha nai moi mañosa que nos 
propón diversos retos  dende a 
súa páxina de Frugalfun4boys  
(https://frugalfun4boys.com/build-da-vinci-bridge-popsicle-sticks/).
Como todas as veces que 
facemos o noso reto 
fuchiqueiro, teredes á vosa 
disposición os materiais para 
facelo na Biblioteca.
Atréveste a ser unha 
construtora ou construtor de 
pontes.
Pois si te atreves vén á Biblio, 
segue os pasos e demostra que 
es unha enxeñeir@ 
marabillos@.

https://frugalfun4boys.com/build-da-vinci-bridge-popsicle-sticks/


O reto creativo
Seguimos con máis retos, e desta 
volta trátase de decorar o 
corredor que dá a Biblioteca, que 
a profe Sonia di que está moi 
eslamiado e que lle cómpre unha 
pouca de cor. 
Imos poñer á vosa disposición 
unha serie de cartolinas con 
manchas de cores, tesoiras, cola 
e algún rotulador. 
Se a todo isto lle sumamos unha 
pouca de imaxinación e de 

O reto de DINOBOT

humor, de seguro que imos ter toda unha galería de 
monstros que  van alegrar o noso corredor, e así a profe 
Sonia vai estar máis contenta ca unha pandeireta.
Que vos parece, poñemonos man á obra?
Esperámovos na Biblio.

Podemos facer que o gato de Scratch se vaia desprazando pola 
nosa pantalla e cada segundo vaia cambiando de cor?
Non é dificil, seguro que podedes superar este reto. 
Se o fixeches, mándanos un vídeo no que se vexa como se 
desenvolve na pantalla.

Envíao a bibliocondesa@gmail.com



Investigamos?
Para o noso Proxecto Documental temos algún 
material na Biblioteca que podedes consultar.
Aquí vos presentamos unha pequena escolma, pero o 
resto do material está na exposición de libros da 
Biblio que temos no corredor de entrada.

